
Dashaxaramantrastotram

த³ஶாக்ஷரமந்த்ரஸ்தோத்ரம்

ஶ்ரீக³ணேஶாய நம: ।
முத்³க³ல உவாச ।
அஸச்ச²க்திஶ்ச ஸத்ஸூர்ய:ஸமோ விஷ்ணுர்மஹாமுநே ।
அவ்யக்த: ஶங்கரஸ்தேஷாம் ஸம்யோகே³ க³ணபோ ப⁴வேத் ॥ 1॥
ஸம்யோகே³ மாயயா யுக்தோ க³ணேஶோ ப்³ரஹ்மநாயக: ।
அயோகே³ மாயயா ஹீநோ ப⁴வதி முநிஸத்தமா ॥ 2॥
ஸம்யோகா³யோக³யோர்யோகே³ யோகோ³ க³ணேஶஸம்ஜ்ஞித: ।
ஶாந்திப்⁴ய: ஶாந்தித:³ ப்ரோக்தோ ப⁴ஜநே ப⁴க்திஸம்யுத:॥ 3॥
ஏவமுக்த்வா க³ணேஶஸ்ய த³தௌ³ மந்த்ரம் ஸ முத்³க³ல: ।
ஏகாக்ஷரம் விதி⁴யுதம் தத: ஸோऽந்தர்ஹிதோऽப⁴வத் ॥ 4॥
ததோऽஹம் க³ணராஜம் தமப⁴ஜம் ஸர்வபா⁴வத: ।
தேந ஶாந்தி ஸமாயுக்தஶ்சராமி த்வகுதோப⁴ய:॥ 5॥
ந க³ணேஶாத்பரம் ப்³ரஹ்ம ந க³ணேஶாத்பரம் தப: ।
ந க³ணேஶாத்பரம் கர்ம ஜ்ஞாநம் ந க³ணபாத்பரம் ॥ 6॥
ந க³ணேஶாத்பரோ யோகோ³ ப⁴க்திர்ந க³ணபாத்பரா ।
தஸ்மாத்ஸ ஸர்வபூஜ்யோऽயம் ஸர்வாதௌ³ஸித்³தி⁴தா³யக:॥ 7॥
க³ணேஶாநம் பரித்யஜ்ய கர்மஜ்ஞாநாதி³கம் சரேத் ।
தத்ஸர்வம் நிஷ்ப²லம் யாதி ப⁴ஸ்மநி ப்ரஹுதம் யதா²॥ 8॥
ஸர்வாம்ஸ்த்யஜ்ய க³ணேஶம் யோ ப⁴ஜதேऽநந்யசேதஸா ।
ஸர்வஸித்³தி⁴ம் லபே⁴த்ஸத்³யோ ப்³ரஹ்மபூ⁴த:ஸ கத்²யதே ॥ 9॥
ஏவமுக்த்வாऽத்ரிதஸ்தஸ்மை த³தௌ³ மந்த்ரம் த³ஶாக்ஷரம் ।
விதி⁴யுக்தம் தத:ஸாக்ஷாத³ந்தர்தா⁴நம் சகார ஹ ॥ 10॥
இதி த³ஶாக்ஷரமந்த்ரஸ்தோத்ரம் ஸமாப்தம் ।

